
SHQYRTIMIN E VLEFSHMERISE SE MANDATIT TE KRYETARIT TE BASHKISE
HIMARE, Z. DHIONISIOS (ALFRED) PETRO BELERI, PROPOZUAR NGA
SUBJEKTI ZGJEDHOR KOALICIONI “BASHKE FITOJME”, PER ZGJEDHJET
PER ORGANET E QEVERISJES VENDORE TE DATES 14 MAJ 2023

Sot né datén 05.07.2024, uné, Komisioneri Shtetéror i Zgjedhjeve, né seancé publike shqyrtova

céshtjen me:

Objekt: Shgyrtimin e vlefshmérisé sé mandatit té Kryetarit té Bashkisé Himaré, z.
Dhionisios (Alfred) Petro Beleri, propozuar nga subjekti zgjedhor
koalicioni “Bashké Fitojmé”, pér zgjedhjet pér organet e geverisjes

vendore té datés 14 maj 2023.

Palé té interesuara: 1). Z. Eugen Likaj, lindur ne Borsh, Sarandé, mé daté 19.09.1987, me nr
letér njoftimi 032574030.

2). Z. Dhionisios (Alfred) Petro Beleri, kryetar i Bashkisé Himaré, garku
Vloré, i propozuar nga subjekti zgjedhor koalicioni “Bashké Fitojmé”, pér
zgjedhjet pér organet e geverisjes vendore té datés 14 Maj 2023.

“Pér shgyrtimin e vlefshmérisé sé mandatit t¢ Kryetarit té
Data: 05.07.2024 Nr: 69 ( Bashkisé Himaréi)qalil;uylo(;i,z.kDhilgqisi9§‘](3Alfl:§g)':F;te;;ﬁ12?leri,
propozuar nga subjexti zgjeanor Koalicioni as) N
Ora: 10:30 /

7B
o |
\ {
)] \
N7 : .
/ ~.
\
| —=
\ R
-~ \ \

1



Baza ligjore: Nenet 19, pikat 1, shkronja “n”, e 2, t€ ligjit nr. 10019, daté 29.12.2008,
“Kodi Zgjedhor i Republikés sé Shqipérisé”, i ndryshuar, nenit 90 té ligjit
nr. 44/2015 “Kodi i Procedurave Administrative”, nenin 10, pika 1,
shkronja “¢”, t& ligjit nr. 138/2015 “Pér garantimin e integritetit t&

personave q¢ zgjidhen, emérohen ose ushtrojné funksione publike”

Né pérfundim té shqyrtimit administrativ,

VEREJ:

Z. Dhionisios (Alfred) Petro Beleri, éshté propozuar nga subjekti zgjedhor koalicioni “Bashké
Fitojmé”, si kandidat pér Kryetar t& Bashkisé Himaré pér zgjedhjet pér organet e geverisjes vendore
té datés 14 maj 2023.

Né zbatim té ligjit nr. 138/2015 “Pér garantimin e integritetit té personave gé zgjidhen, emérohen
ose ushtrojné funksione publike”, Komisioni Qendror i Zgjedhjeve éshté organi kompetent pér
administrimin, verifikimin, zbatimin e ndalimeve pér zgjedhjen dhe emérimin pér funksionet
publike, si dhe pérpunimin pér formularin e vetédeklarimit pér disa subjekte ndér

té cilat éshté edhe Kryetari i Bashkisé.

Né datén 31.03.2023, prané KQZ nga z. Beleri éshté depozituar formulari e vetédeklarimit, i cili éshté
regjistruar me numér unik V0L-BF-13387.

Né bazé Kreut V, té Vendimit t€ Kuvendit nr. 17/2016, “Pér pércaktimin e rregullave té detajuara
mbi zbatimin e ndalimeve t€ parashikuara né€ ligjin nr. 138/2015, “Pér garantimin e integritetit
té personave gé zgjidhen, emérohen ose ushtrojné funksione publike, KQZ-ja béri verifikimin
“prima facie” té té dhénave gé pérmban ky formular dhe konstatoi se kandidati nuk éshté né

kushtet e ndalimit.
Né vijim KQZ ndérmori hapat e méposhtém:

1. Népérmjet komunikimit né rrugé elektronike, né datén 04.04.2023 i kérkoi informacion
zyrés sé gjendjes civile prané Drejtorisé sé Pérgjithshme té Gjendjes Civile, e cila nga
ana e saj informon KQZ se subjekti vetédeklarues z. Dhionisios (Alfred) Petro Beleri,

rezulton t€ keté ndryshuar emrin nga “Alfred” né “Dhionisios”.

2. Neépérmjet komunikimit né rrugé elektronike, né datén 05.04.2024, KQZ i kérkoi

informacion zyrés sé gjendjes gjyqgésore prané Drejtorisé sé Pérgjithshme té Burgjeve, e
cila nga ana e saj informon Komisionin Qendror té Zgjedhjeve se subjekti vetédeklarues

z. Dhionisios (Alfred) Petro Beleri, rezulton i rehabilituar.

Né pérfundim té procesit té€ zgjedhjeve pér organet e geverisjes vendore té datés 14 maj 2023,

Komisioneri Shtetéror i Zgjedhjeve me vendimin nr. 611, daté 25.05.2023, i ka dhéné mandatin

z. Dhionisios (Alfred) Petro Beleri, si Kryetar i Bashkisé Himaré.

Pasi &shté konstatuar qé kandidati nuk éshté n€ kushtet e ndalimit pér t€ kandiduar, jan€ verifikuar té

dhéna té tjera né formularin e veté€deklarimit t€ z. Dhionisios (Alfred) Petro Beleri, ku rezultoi se ka

deklaruar:

Né rubrikén 1. “TE DHENA PERSONALE”, PIKA B, “Gjeneralitete t& méparshme” t&
Formularit t€ Vetédeklarimit, subjekti vetédeklarues ka deklaruar se ka béré ndryshim né
gjeneralitetet e tij. Ka ndryshuar emrin nga “Alfred” n€ “Dhionisios”.

Né rubrikén III. “TE DHENA MBI GJENDJEN GJYQESORE TE PERSONIT”, t& Formularit
t€ Vetédeklarimit, pyetjes 1 “A jeni dénuar ndonjé here me vendim gjyqésor t&€ formés s€ preré”,
subjekti vetédeklarues €shté pérgjigjur “PO”.

'Dénuar nga Gjykata e Apelit, Athiné, me vendim gjyqésor té formés sé preré, me Nr.752 né vitin
1999, me 18 muaj burgim me 3 vjet kusht, pér kryerjen e veprés penale, dijeni (Bashképunim)
Dpér veprén penale té mbajtjes sé arméve pa leje, nga personi i treté. (Nenet té legjislacionit grek

1244/1972, 2168/1993, 1780/1988, 652/1977). Pér té cilén deklaron se nuk ka kryer asnjé dité

!

burg.
Pyetjes 3 - “A keni gené ndonjéheré n€ hetim ose gjykim nga njé autoriteti i huaj, pér kryerjen
e njé vepre penale?”, subjekti vetédeklarues &shté pérgjigjur “PO”.
'Dijeni (Bashképunim) né mbajtje arme pa leje nga personi i treté, nga Prokuroria, Athiné me
18 muaj burg me 3 vjet kusht, pér periudhén 1995-1996.'
Pyetjes 4 - “A keni gené€ ndonjéher€ i1 ndaluar apo arrestuar nga organet ligjzbatuese, pér
kryerjen e nj€ vepre penale?”, subjekti vetédeklarues 1 éshté pérgjigjur “PO”.
'l vit paraburgim, pér periudhen 24.03.1995 - 24.03.1996 nga Prokuroria Athiné. (HETIME),
1 dité ndalim pér verifikim dokumentacioni, né datén 13.04.1999, nga Policia Kufitare,
Aeroporti Athiné.'
Pyetjes 5 - “A &shté caktuar ndaj jush ndonjéheré masé shtrénguese e sigurisé personale, né

fuqi ose jo?”, subjekti vetédeklarues éshté pérgjigjur “PO”.

'"Paraburgim pér periudhén 24.03.1995 deri mé 24.03.1996 nga té cilat 3 muaj té kryera né
Janiné pér shkak se éshte béré ndalimi, pér vepren penale, dijeni (Bashképunim) né mbajtje
arme pa leje nga personi i treté, nga Gjykata e Apelit, Athiné. (Nenet té legjislacionit grek
1244/1972, 2168/1993, 1780/1988, 652/1977)."

e Pyetjes 8 - “Akeni jetuar ndonjéher€ jashté territorit t&€ Republikés s€ Shqipérisé pér mé shumé
se 1 muaj, subjekti vetédeklarues éshté pérgjigjur “PO”
'Ka deklaruar se ka jetuar né Greqi, Zakinthos pér arsye emigracioni, né periudhén 1990-

1993, né Qipro né periudhén janar 1994 -korrik 1994, 1994-2014 né Greqi.'

Nga konstatimet e mésipérme Komisioni Qendror i Zgjedhjeve me shkresén nr. 4099 prot., daté
24.04.2023, vendosi t’ia kalojé rastin pér verifikim té thelluar Prokurorisé sé Pérgjithshme, si
institucioni kompetent gé kryen verifikimin e ploté té deklarimeve té béra. Prokuroria e
Pérgjishme nuk ka kthyer ende pérgjigje kérkesés soné pér verfikimin e té dnénave né formularin

e vetédeklarimit.

Né Komisionin Qendror té Zgjedhjeve éshté paraqitur kérkesa me nr. 1719 prot., daté 26.06.2023
nga z. Eugen Likaj népérmjet té cilés kérkohet konstatimi i pérfundimit té parakohshém té
mandatit té Kryetarit té Bashkisé Himaré, z. Dhionisios (Alfred) Petro Beleri, propozuar nga
subjekti zgjedhor koalicioni “Bashké Fitojmé”, pér zgjedhjet pér organet e geverisjes vendore té
datés 14 maj 2023.

Komisioni Qendror i Zgjedhjeve me shkresén nr. 1736 prot., daté 27.06.2023 i ka kérkuar
informacion/dokumentacion Gjykatés sé Apelit pér Korrupsionin dhe Krimin e Organizuar nése

éshté marré ndonjé vendim penal né ngarkim té shtetasit z. Dhionisios (Alfred) Petro Beleri.

Gjykata e Apelit pér Korrupsionin dhe Krimin e Organizuar me shkresén nr.933/1 prot, daté
1.7.2024, ka dérguar né Komisionit Qendror té Zgjedhjeve shkurtimin e vendimit nr. 26, daté
25.06.2024, dhéné né ngarkimi té té pandehurve Pandeli Kokoveshi dhe Dhionisios (Alfred)

Petro Beleri.

KQZ me shkresén nr.1785 prot, 1.07.2024 i ka kérkuar informacion zyrés sé gjendjes gjygésore
prané Drejtorisé sé Pérgjithshme té Burgjeve, né lidhje me z. Dhionisios (Alfred) Petro Beleri.

Né pérgjigje té késaj kérkese zyra e gjendjes gjygésore ka dérguar déshminé e penalitetit, né té

cilén pasqyrohet vendimi me nr. 26, daté 25.06.2024 Gjykatés sé Apelit pér Korrupsionin dhe

Krimin e Organizuar, e cila ka 1&né né fugi vendimin nr 14, daté 05.03.2024, té dhéné nga

Gjykata e Posagcme e Shkallés sé Paré pér Korrupsionin dhe Krimin e Organizuar.
Pérfagésuesja ligjore e z. Beleri né shqyrtimin administrativ pretendoi:

‘Nga kéndvéshtrimi procedurial, mendoj se procedura e ndjekur nga KQZ éshté e pagarté. KQZ
nuk mund vihet né lévizje nga njé individ, pasi éshté né kundérshtim me nenit 7 té ligjit 138/2015
dhe mund té béhet vetém né rastet e pércaktuar né ligj. KQZ mund té vihet né lévizje nga njé

individ i vetém vetém né periudhé zgjedhore dhe ne nuk jemi ne njé periudhé zgjedhore.

Sipas ligjit 138/2015 neni 2 parashikohen ndalimi pér ¢ 'u zgjedhur né njé funksion publik dhe
ne nuk jemi né kété fazé, pasi z. Beleri tashmé éshté zgjedhur Kryetar i Bashkisé Himaré. Né
nenin 10 té ligjit 138/2015 qgé vjen pas nenit 5 e vijues, duhet té interpretohej né térési gé nga
géllimi i ligjit e deri tek procedura e ndjekur. Né té gjithé pérmbajtjen e ligjit shqyrtohet vetem
mbi bazén e té dhénave té deklaruar né formularin e vetédeklarimit. KQZ nuk mund té marré né
kéto momente vendim, KQZ nuk ka kompetencé pér t& marré kété iniciativé né kété fazé, kur

shtetasi Dhionisios (Alfred) Petro Beleri e ka marré kété mandat.

Sipas Ligjit 138/2015, KQZ duhet t& marré né konsideraté vetém cfaré éshté deklaruar né FVD
dhe asnjé e dhéné jashté FVD nuk mund té merret né konsideraté né kété moment. KQZ duhet té
pushojé procedurén administrateve té iniciuar, pasi organi administrativ ka tejkaluar

kompetencat gé i njeh shprehimisht ligji.'

Pérfagésuesi i Partisé Socialiste, z. Eridian Saljani pretendoi se né interpretim té ligjit 138/2015,
KQZ ka gjithé legjitimitetin pér ta shqytuar kété proces administrativ. KQZ ka gjithé té drejtén
té ndérpresé mandatin e z. Beleri. 'Ky éshté njé proces automatik pérderisa kemi njé vendim
penal té Gjykatés sé Apelit, kétu jemi vetém pér konstatimin e njé fakti, a ka vendim Gjykata e
Apelit apo jo. Veté ligji i ka dhéné té drejté KQZ té shpallé pavlefshmériné e mandatit dhe té
njoftojé organet kompetente. Ketu duhet té diskutojmé a jemi subjekt i ligjit té dekriminalizmit,
kjo éshté e vetmja pyetje gé do te kisha pér palén. Nése jemi subjekt i ketij ligji uné kérkoj gé ju

Kryetar té€ merrni vendimin dhe té& mbyllim proceduré.'
Pérfagésuesi i subjektit zgjedhor koalicionit “Bashké Fitojmé”, z. Ivi Kaso pretendoi:

‘Né lidhje me pretendimin e kolegut, pasi éshté tek relacioni i KQZ kjo pjesé, né lidhje me
pérgjigjen, duke folur si subjekte lidhur dhe me komentet, dua té them se ka njé konfuzion gé
éshté ligji 138 2015 - Ligji i Dekriminalizimit dhe ligji 139 gé éshté ai pér organet e geverisjes

vendore. Béri pyetje kolegu, a éshté subjekt i ligjit té dekriminalizimit. Komisioneri duhet vetém

té pyesé a ka patur fshehje né formularin e dekriminalizimit dhe jo nuk éshté fshehur asgjé. Nése
del njé fakt gé nuk éshté paragitur ne formularin e dekriminalizimit, atéheré ndérhyn KQZ. Né
kété rast dhe né kété hipotezé kérkoj té aplikohet neni 62 i ligjit 139 dhe jo neni 10 i ligjit 138 i
vitit 2015."

Pérfagésuesi i palés sé interesuar z.VVangjel Dule pretendoi :

'Né respekt té prezantimeve té juristéve do té déshiroja té theksoja gé né fillim, se sot jemi
pérpara njé tentative pér te pérmbyllur njepérpara njé tentave pér té€ pérmbyllur njé proces
politik i cili ka nisur né 6 Maj 2023. Kjo nisi me njé autorsi, ku Kasa me te drejta tha qé kétij
procesi kérkohet ti fshihet fytura dhe ti falet tjeter kujt autorésia. Né kété periudhe 14 mujore do
té mund té rendisja 10 nenet duke filluar, nga Konventa Erupiane , Kodit Zgjedhore , ligji pér
partité politike dhe keshtu me radhé. Perkufizohem vetém né disa pretendime tonat, Belerit i
éshté privuar e drejta, né daté 14 Maj nuk i éshté dhéné e drejta e votés pér té shprehur vullnetin
e tij, né daté 14 Maj. Nuk i éshté dhéné kjo e drejté, pra as nuk ka votuar z.Beleri. i éshté privuar
e drejta té zgjidhet, nuk éshté pérmbushur detyrimi kushtetues pér té marré pérsipér detyrén qé
i ka ngarkuar sovrani. | jané privuar té drejtat té zgjidhet dhe zgjedhé. Bashkia e Himarés
drejtohet né ményré abuzive. Kemi té b&jmé me njé zinxhir shkeljesh té ndryshme. Z.Beleri éshté
arrestuar me pretendimin e flagrancés, ku né té vérteté nuk ka pasur. Ishte me avokatin e tij dhe

me té aférmin e vet.
Z. Dhionisios (Alfred) Petro Beleri pretendoi:

'‘Duket garté se nuk ka bazé ligjore pér gjykimin tim né ditén e sotme. Ata qé vendosén vendimin
e Himarés pér mua, kané gabuar. Do t'ju lutesha pér té zgjidhur kété puné njéheré e miré se

duket garté se éshté béré rrugé dhe jam dakord me pérfagésuesit e mi ligjoré.'
Pretendimet e pérfagésuesve té z. Beleri nuk géndrojné.

Duke referuar né interpretimin teleologjik té sé drejtés, e konkretisht té ligjit nr 138/2015,
synohet té gjendet géllimi i gjithanshém ligjit. Ligji 138/2015 ka si g€llim “...t€ garantojé
besimin e publikut né funksionimin e organeve té zgjedhura shtetérore, institucioneve té
pavarura dhe atyre té krijuara me ligj, té administratés publike, népérmjet pengimit té zgjedhjes

ose emérimit né to, apo largimit nga funksioni publik té personave, t€ cilét jan€ dénuar...”.

N€ nenin 10, pika 1, shkronja “¢”, t&€ ligjit nr. 138/2015, pércaktohet se KQZ “...shpall
pavlefshmériné e mandatit kur kushtet e moskandidimit dhe moszgjedhshmérisé verifikohen pas

shpalljes sé rezultatit té zgjedhjeve, né pérputhje me Kodin Zgjedhor dhe para fillimit té

ushtrimit té mandatit nga personi i shpallur i zgjedhur né kundérshtim me kété nen, si dhe shpall

mandatin, n€ pérputhje me Kodin Zgjedhor...”;

Sipas pércaktimit té kétij neni, KQZ éshté organi kompetent pér shqyrtimin e vlefshmérisé sé

mandatit té njé kryetari bashkie.

Ligji pér Dekriminalizimin e ndalon njé person té kandidojé kur verifikohet qé ai/ajo ka kryer
njé nga veprat penale té listuara né kété ligj.

Ky ligj, apo mé miré té themi bazuar né kété ligj njé personi i higet mandati i fituar (si deputet,
kryetar bashkie, anétaré késhilli bashkiak, apo ministér jo deputet) kur pas marrjes sé kétij
mandati, apo pas fillimit té ushtrimit té detyrés sé ministrit, verifikohet se ai/ajo ka kryer njé nga

veprat penale té listuara nga ligji i dekriminalizimit.

Sikurse referuam mé sipér pérfagésuesja e z. Beleri pretendon se nése gjaté ushtrimit té mandatit
ai/ajo kryen njé nga veprat penale té listuara né ligjin pér dekriminalizimin, personi né fjalé nuk

e humbet mandatin.

Ky pretendim vjen né kundérshtim me veté thelbin e ligjit pér dekriminalizimin dhe nuk

mbéshtetet né njé intepretim logjik té ligjit né térési.

Kur ky ligj té ndalon té kandidosh nése ti je né kushtet e kryerjes dhe té dénimit pér njé vepér
penale té caktuar, pra té ndalon edhe té pretendosh pér té marré njé funksion publik, si mundet
té té lejojé ky ligj gé ta mbash kété funksion publik, pasi e ke marré até dhe gjaté ushtrimit té tij

ti kryen njé vepér penale dhe merr njé dénim i cili as nuk do té lejonte té kandidojé!

Pra pér té njéjtin dénim njé person nuk mundet té jeté i denjé pér té kandiduar, por &shté i denjé
pér té géndruar né detyré?! Ky interpretim logjik i pérmbajtjes térésore té ligjit nr. 138/2015

bazohet edhe né pérmbajtjen e nenit 1 té ligjit né fjalé.

Sipas késaj pérmbajtje éshté e garté gé né kushte ta caktuara, jo vetém nuk mund té kandidosh

pér té marré njé mandat/funksion publik, por ti e humbet kété mandat/funksion.

PER KETO ARSYE:

Bazuar né nenet 19, pikat 1, shkronja “n”, e 2, t€ ligjit nr. 10019, daté 29.12.2008, “Kodi
Zgjedhor i Republikés sé Shqipérisé”, i ndryshuar, nenit 90 té ligjit nr. 44/2015 “Kodi i

Procedurave Administrative”, nenin 10, pika 1, shkronja “¢”, té ligjit nr. 138/2015 “Pér

garantimin e integritetit té personave gé zgjidhen, emérohen ose ushtrojné funksione publike”

VENDOS:

1. Té shpallé té pavlefshém dhe pérfundimin e parakohshém té mandatit té Kryetarit té
Bashkisé Himaré, Qarku Vlorg, z. Dhionisios (Alfred) Petro Beleri.

2. Ky vendim hyn né fugi menjéheré dhe publikohet né fagen elektronike zyrtare t& Komisionit

Qendror t& Zgjedhjeve.

3. Kundér kétij vendimi mund t€ béhet ankim né Komisionin ¢ Ankimimeve dhe

Sanksioneve brenda 30 (tridhjeté) ditéve nga shpallja e tij.

Komisioneri Shtetéror i Zgjedhjeve
Ilirjan CELIBASHI

